
MUSTAQIL TA’LIMNI 
TASHKILLLASHTIRISHDA 

TARJIMADAN FOYDALANISH 
JARAYONLARI

Erkayev Elmirza Temirovich
Jamoat xavfsizligi universiteti dotsenti,

pedagogika fanlari nomzodi

Annotatsiya: Yuqori malakali kadrlar tayyorlashning muhim omillaridan biri ta’lim jarayonida mustaqil ta’limni zamon 
talablari asosida tashkil etishdir. Ta’lim sifati va samaradorligini oshirishda o‘qitishning zamonaviy metod va usullari, 
xususan, mustaqil ish va mustaqil ta’lim shakllaridan foydalanish alohida o‘rin tutadi. Chet tilda mustaqil ta’limni samarali 
tashkil etishda nutq faoliyati turlari – tinglab tushunish, gapirish, o‘qish va yozuvdan foydalanish muhim ahamiyat kasb 
etadi.

Kalit so‘zlar: mustaqil ta’lim, mustaqil ta’limni tashkil etish, chet til materiali, mustaqil o‘qish texnikasi, mustaqil ta’lim 
shakli.
Abstract: One of the key factors in training highly qualified specialists is the organization of independent learning in 
accordance with modern requirements. Improving the quality and efficiency of education largely depends on the use of 
innovative teaching methods and approaches, particularly through independent study. In the process of independent 
learning in a foreign language, the use of speech activities – listening, speaking, reading, and writing – plays a crucial role.

Key words: independent learning, organization of independent learning, foreign language material, independent reading 
technique, forms of independent learning.
Аннотация: Одним из важных факторов подготовки высококвалифицированных кадров является организация 
самостоятельного обучения на основе современных требований. Повышение качества и эффективности обра-
зования во многом связано с использованием современных методов и форм обучения, в частности самостоя-
тельной работы. При организации самостоятельного обучения иностранному языку особое значение имеют виды 
речевой деятельности – аудирование, говорение, чтение и письмо.

Ключевые слова: самостоятельное обучение, организация самостоятельного обучения, материал по иностран-
ному языку, техника самостоятельного чтения, форма самостоятельного обучения.

KIRISH 
Yuqori malakali kadrlar tayyorlashning muhim omillaridan biri ta’lim jarayonida mustaqil ta’limni zamon 

talablari asosida tashkil etishdir. Ta’lim sifati va samaradorligini oshirishda o‘qitishning zamonaviy metod va 
usullari, xususan, mustaqil ish shakllaridan foydalanish orqali sezilarli natijaga erishiladi. Chet tilda mustaqil 
ta’limni o‘tkazishda nutq faoliyati turlari – tinglab tushunish, gapirish, o‘qish va yozuvdan foydalanish alohida 
ahamiyat kasb etadi.

Mustaqil ta’limga turlicha ta’rif va tavsiflar berilgan. Jumladan, mustaqil ta’lim – o‘quv materialini mustaqil 
o‘zlashtirish, murakkablik darajasi turlicha bo‘lgan topshiriqlar hamda amaliy vazifalarni auditoriyada va audi-
toriyadan tashqarida mustaqil bajarish asosida nazariy bilim, amaliy ko‘nikma va malakalarni shakllantirishga 
qaratilgan tizimli faoliyatdir [3:7]. 

MAVZUGA OID ADABIYOTLAR SHARHI 
Chet tillar ta’limida tarjima doimo muayyan davrda ommalashgan metod talablari bilan izohlanib kelgan. 

Grammatik tarjima yoki matn tarjima metodlari qo‘llanilgan davrlarda uning ahamiyati shu darajaga borganki, 
tarjima butun dars jarayonining asosiy ob’ekti sifatida qaralgan. Biroq borgan sari bu metodlar hayot talablari 
darajasiga javob bermay qolganligi sababli, yangi – to‘g‘ri metod yuzaga kelgan. To‘g‘ri metodga asoslangan 
ta’limda tarjima o‘qitishning alohida metodi yoki metodik usuli mavqeini egallamagan.

Pedagogik amaliyotda “tarjima” tushunchasi aktiv, ongli-qiyosiy, to‘g‘ri, aralash, audiolingval, audio-vizual, 
intensiv, kommunikativ-kognitiv va boshqa metodlar bilan bevosita bog‘liq holda qo‘llanib kelgan.

Ma’lumki, har bir metod o‘ziga xos prinsiplarga ega. Shu bois, muayyan metod asosida ish olib borilganda 
tarjima ta’limning turli kategoriyalari sifatida turlicha talqin etilib kelinadi. 

TADQIQOT METODOLOGIYASI
Tarjima metodida tarjima mashqlari ustuvor usul mavqeini egallagan, to‘g‘ri metodda esa tarjima umuman 

inkor etilgan. Ongli-qiyosiy metodning zamonaviylashtirilgan variantida esa tarjimasiz ham, tarjima asosidagi 
usullar ham qo‘llanilgan. Xullas, chet tilni o‘qitish tarixida tarjima quyidagi maqomlarda namoyon bo‘lgan:

1)	 metod,

2)	 usul,

3)	 vosita.

XX asrning ikkinchi yarmidan boshlab zamonaviylashtirilgan ongli-qiyosiy metod, so‘nggi yillarda esa 
kommunikativ-kognitiv metod keng qo‘llanilmoqda. Qiyoslash chet til amaliy kurslari uchun darsgacha muallim 
va metodist tomonidan bajarilsa, oliy ta’lim tizimida o‘qitiladigan nazariy fan mashg‘ulotlarida chet til va ona 
tili hodisalarini qiyosiy o‘rgatishga yo‘l qo‘yiladi. Talabalar ona tili va chet til hodisalarini qiyoslab o‘rganadilar. 
Buning sababi shundaki, talaba chet tilni kasbiy maqsadda o‘rganadi. O‘rta maktabda matnni boshidan oxiri-
gacha og‘zaki tarjima qilishga ruxsat etilmasligi tabiiy holdir. Ammo chet tildan ixtisoslik oliy o‘quv yurtlarida 
ham og‘zaki, ham yozma tarjima o‘qitish metodining zaruriy mezonlaridan biri hisoblanadi [1:314].

Kommunikativ-kognitiv metod doirasida tarjima faqat yangi so‘zning ma’nosini mustaqil ochib berish vosi-
tasi sifatida, qachonki uni tarjimasiz o‘zlashtirish imkoni bo‘lmagan taqdirda, qo‘llaniladi.

Psixologlar fikricha [3], tarjima chet tilni o‘rganish jarayonida nutq faoliyatining qo‘shimcha turi hisoblanadi. 
Tarjima nutq faoliyatining yordamchi turi sifatida namoyon bo‘lib, (1) talaffuz, (2) leksika, (3) grammatika, (4) 
tinglab tushunish, (5) gapirish, (6) o‘qish va (7) yozuvni o‘rgatishda ta’limiy vosita sifatida xizmat qiladi.

Grammatik tarjima metodi hukm surgan davrlarda:

1)	 chet til ona tili vositasida o‘zlashtirilgan,

2)	 grammatika o‘qitishning asosiy mazmunini tashkil etib, u tizimli va mukammal o‘rganilgan,

3)	 gapirishda ona tilidan chet tilga, o‘qishda esa chet tildan ona tiliga tarjima qilish qoidalashtirilgan.

Natijada, chet til materialini mustaqil tushunish zarur bo‘lgan, ayrim hollarda esa tarjimadan foydalanish 
tavsiya etilgan. 

TAHLIL VA NATIJALAR 
Matn tarjima metodida ham talabalar darsda va uyda tarjima mashqlarini bajargan, ya’ni ular o‘qish va 

original matnni tarjima qilish bilan shug‘ullangan. Ushbu metodning vakillari sifatida J. Jakoto, Gamilton, 
Sh. Tussen, G. Langensheydt nomlarini keltirish mumkin. Aytish joizki, ushbu metod ta’sirida mustaqil ta’lim 
tarjimani amalga oshirish tufayli shakllangan.

Matn tarjima metodiga qarama-qarshi ravishda to‘g‘ri metod vujudga kela boshladi. Amaliy maqsadda 
matnni mustaqil o‘qish va gapirish ushbu metod namoyandalari – angliyalik lingvist H. Suit, daniyalik 
O. Yespersen, fransiyalik F. Guen kabi olimlarning metodik tadqiqotlarida asoslab berilgan. To‘g‘ri metod naza
riyotchilarining umumiy g‘oyasi talabalarga “chet tilda fikrlash”ni o‘rgatishga qaratilgan.

O‘qishni mustaqil o‘rgatish mashqlari orasida:

1)	 tanish kontekstdagi yangi so‘zlarni tanib olish mashqi (yangi so‘zlarning tagiga chizish),

2)	 ichda o‘qish orqali kontekstda yangi so‘zning ma’nosini anglash,

3)	 alohida gaplarni o‘qish (ichda o‘qish, gaplarning tagiga chizish, o‘qituvchining savollariga javob berish),

4)	 matnni to‘lig‘icha ovoz chiqarib o‘qish mashqlari keng tarqalgan.

Aralash metodning vujudga kelishi esa matn tarjima metodi va to‘g‘ri metod ta’siri natijasida yuzaga kelgan. 
Ushbu metodik yo‘nalish vakillari orasida psixolog X. Flagstad, didakt E. Otto, metodist F. Aronshteynning ilmiy 
qarashlari, keyinchalik esa metodistlar P. Xegboldt, F. Klosse, A. Bolenlarning tadqiqotlarida chet tilda og‘zaki 
nutqni egallash yetakchi maqsad sifatida talqin etilgan. F. Aronshteynning fikricha, “topqirlik va reaksiyaning 
tezligini” ta’minlash orqali og‘zaki nutqni samarali o‘rgatish mumkin.

Chet til o‘qitishning intensiv metodi metodikaga yaqin fanlar – sotsial psixologiya, muloqot psixologiyasi, 
psixolingvistika ma’lumotlari asosida shakllanib, rivojlanib bordi. Metodik adabiyotlarda intensiv metodikaning 
qator yo‘nalishlari – gipnopediya, relaksopediya, ritmopediya va boshqalar keltiriladi. Intensiv metodika 
tarjimadan imkon qadar foydalanmaslikni tavsiya etadi. Masalan, ritmopediya metodida talabalarga ingliz tilini 
o‘rgatish jarayonida tarjima mashqlari bajarilmaydi. Bu metodga Kishinyov davlat universitetining xorijiy tillar 
fakultetida G. M. Burdenyuk va uning hamkasblari tomonidan asos solingan bo‘lib, ingliz tilini o‘qitishda tajriba-
sinov ishlari olib borilgan. Ritmopediya metodi o‘quv jarayonining samaradorligini oshirishda muayyan psixo
logik holatni shakllantirishni nazarda tutadi, ya’ni inson organizmiga, jumladan, bosh miya faoliyatiga yorug‘lik, 
rang, tovush va musiqa orqali ta’sir ko‘rsatish asosida mashg‘ulotlar o‘tkaziladi.

Metodik manbalarda mashqlarning nutq faoliyati turlariga muvofiqligi masalasi qator mualliflar tomonidan 
keng yoritilgan. Ushbu masala bo‘yicha birinchi bo‘lib I. A. Gruzinskaya o‘z metodik qarashlarini bildirgan. 
U matnni erkin va mustaqil tushunish uchun so‘z boyligini mustahkamlashning turli usullarini izohlashga 
uringan. Amaliyotda esa uning bu fikrlari ishlab chiqqan mashqlar tizimida deyarli tasdig‘ini topmagan, chunki 
I. A. Gruzinskaya tavsiya etgan mashqlar tizimi ko‘pincha noto‘g‘ri talqin qilingan. Masalan, sifatlarning otlar 
bilan qo‘llanishiga oid mashqlarni passiv lug‘atni o‘zlashtirishda qo‘llash haqidagi ilmiy taxminlarida metodik 
aniqlik yetishmasligi kuzatilgan. Shunga qaramay, metodlar tahlili ko‘rsatadiki, mustaqil ta’lim o‘z salmog‘ini 
doimo saqlab kelgan. Ya’ni chet tilda mashqlar tizimi va tarjimadan foydalanish mustaqil ta’limni amalga 
oshirishda asosiy vositaga aylangan.

I. V. Raxmanov esa leksikani o‘zlashtirishda reproduktiv va retseptiv mashqlarning tub farqlarini izohlagan. 
So‘zni o‘zlashtirish jarayonida uni xotirada qayta tiklash hamda nutq faoliyati turlarida qo‘llash zarurligini ta’kid-
lagan. Shuningdek, og‘zaki mashqlarni o‘tkazish orqali aktiv lug‘atni o‘zlashtirishning muhimligini qayd etgan. 
So‘zlarni eslab qolish samaradorligini oshirish uchun ularni ovoz chiqarib va ovozsiz o‘qish zaruriy amallardan 
biri sifatida tavsiya etgan [4].

N. A. Bergman so‘zlarni puxta o‘zlashtirish bosqichlarini aniqlashga uringan:

•	 birinchisi – so‘zni tushuntirib bo‘lgandan keyin fahmlab olish darajasi va so‘z ma’nosini tushunganlikni 
nazorat qilish;

•	 ikkinchisi – matnni o‘qish jarayonida yangi so‘zni topa bilish hamda tushunganlikni tekshirish uchun kon
tekstda bir tildan ikkinchi tilga tarjima qilish;

•	 uchinchisi – so‘zlarni puxta egallash uchun mashqlar bajarish; to‘rtinchisi – aktiv lug‘atni o‘zlashtirish jara
yonida ularni tez-tez takrorlab turish.

I. V. Raxmanov mashqlar turlarini aniqlash haqida o‘z metodik farazlarini ilgari surgan. “Tur” talqini borasida 
fikr yuritib, olim so‘zni o‘zlashtirishda yuz beradigan metodik jarayon yoki shu jarayonga mos tarzda bajari
ladigan metodik vazifa ekanini ta’kidlaydi. Binobarin, tushunib olish, esda saqlash va tanib olish mashqlari 
passiv lug‘atni egallash uchun bajariladigan mashqlar-uslubiy tizim talaba faoliyati bilan bevosita bog‘liq ekanini 
isbotlagan. Masalan, gapning bo‘sh qoldirilgan joylarini to‘ldirish mashqlari bu tizimda asosiy o‘rin egallaydi.

Mashqlar tizimini yaratishda eng muhim mezonlardan biri – o‘rganilayotgan tilda nutqiy muloqotni (kommu-
nikatsiyani) mustaqil yuritishga yo‘naltirilganlikdir. Shu bois til va nutq mashqlari tizimi metodikada atroflicha 
muhokama qilingan. Bunday atama I. V. Raxmanov tomonidan ilmiy muomalaga kiritilgan. Bizningcha, bunday 
metodik xulosa F. de Sossyurning “til va nutq” dixotomiyasiga asoslangan.

Til o‘rganishdagi qiyinchiliklar (predloglarning turli ma’nolari, kompozitlar, otlarning yasalishi va boshqalar) 
tarjima uchun ham murakkablik tug‘diradi. So‘z yasalishi (o‘timli fe’llar, modal fe’llar, infinitiv konstruksiyalar), 
passiv, preteritum, o‘timsiz fe’llarning perfekti, turlanish, sifat darajalarini o‘rganish ta’limiy muammolarga olib 
keladi. Bu kabi qiyinchiliklarni bartaraf etishda kontrastiv lingvistika bilimlariga tayanish zarur bo‘ladi.

XULOSA VA TAKLIFLAR
Xulosa qilib aytganda, yuqorida ta’kidlangan fikrlar va qayd etilgan tajribalarning nazariy hamda amaliy 

manbalaridan o‘quv jarayonida o‘z o‘rnida foydalanish mustaqil ishni tashkil etishda muhim ahamiyat kasb 
etadi.

Ayniqsa, talaba va kursantlarning mustaqil ta’limini tashkil etishda zamon talablari asosida moslashtirish, 
shuningdek, mustaqil ta’lim jarayonida ularning mustaqil va ijodiy qobiliyatlarini takomillashtirishda tarjimadan 
samarali foydalanishga alohida e’tibor qaratish lozim.

Chet tilda mustaqil ta’limni tashkil etishda nutq faoliyati unsurlari – tinglab tushunish, gapirish, o‘qish, yozuv 
va ayrim hollarda tarjimadan foydalanish – talaba va kursantlarning ko‘nikma hamda malakalarini takomil
lashtirishga xizmat qiladi. 

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

